1. Kreirati klase Datum, Posao i Radnik. Klasa datum ima tri cjelobrojna privatna polja dan, mjesec i godina. Kreirati konstruktore, uključujući i konstruktor kopiranja i odgovarajuće pristupne metode. U konstruktoru provjeravati da li je datum ispravan. Obratiti pažnju na prestupne godine (one koje su djeljive sa 4 a nisu sa 100, a jesu sa 400. Npr. 2000, 1996 i 1892 su prestupne a 1900, 1800 i 2007 nisu prestupne). Klasa Posao ima tri privatna polja: nazivPoslodavca (tipa String), datumZaposlenja (tipa Datum) i datumPrestankaZaposlenja (tipa Datum). Klasa Radnik ima polja maticniBroj (tipa String), ime (string dužine ne veće od 30), staz (broj godina staža), plata (pozitivan realan broj) i zaposlenja (niz objekata klase Posao). Sva ova polja su privatna. Kreirati konstruktore i pristupne metode. Klasa Datum implementira interfejs Comaparable.    

Kreirati klasu DblLista koja predstavlja dvostruko olančanu listu objekata klase Radnik. Lista se zadaje referencom na prvi čvor. Za predstavljanje čvora liste koristiti klasu Node. Napisati konstruktore i pristupne metode za klasu DblLista.  Napisati metod za dodavanje radnika u listu, na početak liste. Napisati metod koji štampa sadržaj liste. Napisati metod koji iz liste uklanja radnika sa datim matičnim brojem. Napisati metod koji za dati datum d u datoteku štampa imena i matične brojeve svih radnika koji su datuma d bili u radnom odnosu.  

2. Napisati klase Vozac, Cvor, ListaVozaca i TestListe. Klasa Vozac opisuje vozače formule 1 i ima polja ime i tim (oba su String) i pobjede i trening (nizovi cijelih brojeva, broj bodova ostvarenih na 20 trka i pozicije ostvarene na 20 treninga). Napisati konstruktore i odgovarajuće pristupne metode. Klasa Vozac implementira interfejs Comparable, na sljedeci nacin: vozač a je „veći“ od vozača b ako a ima više bodova na trkama. Ako imaju jednak broj bodova, tada se posmatra broj prvih pozicija na treninzima, a ako je i to jednako, posmatra se abecedni poredak.    Jednostruko olančana uređena lista vozača opisuje se pomoću klase ListaVozaca i ima polja front i rear koji su tipa Cvor i polje brojElemenata, koje je tipa int. Polje front je referenca na prvi čvor liste, polje rear je referenca na posljednji element liste, dok polje brojElemenata sadrži broj elemenata u listi. Klasa Cvor predstavlja jedan čvor liste i ima dva polja: info (tipa Vozac) i next (referenca na sljedeći čvor liste). U klasi ListaVozaca napisati sljedeće metode.
a) Napisati metod dodaj(Vozac v) koja u listu dodaje vozača opisanog zapisom v tako da lista ostane uređena. 
b) Napisati metod Brisi(String ime) koja iz liste l briše čvor koji sadrži vozača čije je ime dato argumentom ime. 
c) Napisati metod Stampaj() koja na standardni izlaz štampa imena vozača i broj pobjeda svakog od njih.
d) Napisati metod Stampaj(String fName, int x) koja u datoteku čije je ime dato argumentom fName štampa imena i broj pobjeda svakog vozača koji je osvojio bar x bodova.  
e) U metodu main klase TestListe kreirati listu sa bar 10 vozača. Podatke o vozačima učitati iz tekstualne datoteke čije ime unosi korisnik. Datoteka je organizovana na sljedeći način: svaki vozač zauzima 4 uzastopna reda; u prvom redu je ime vozača, u drugom redu je tim, a treći i četvrti red sadrže po 20 cijelih brojeva razdvojenih jednim blankom, redom bodove i pozicije na treninzima.  


3. Napisati klasu Vozac koja sadrži sljedeća polja: ime (String), tim (String) pobjede (cio broj – broj pobjeda), treninzi (cio broj – broj pobjeda na treninzima). Napisati klasu BinTree koja opisuje binarno drvo traženja u kojem se čuvaju objekti klase Vozac. Unutar te klase, napisati privatnu ugnježdenu klasu Cvor koja opisuje jedna čvor binarnog drveta traženja, sa poljima: info (objekat klase Vozac), left, right (reference na Cvor). Binarno drvo traženja zadaje se referencom na korijen. U klasi BinTree, pored konstruktora i prirtsupnih metoda za sva polja, napisati i sljedeće metode: Dodaj(Vozac v) koja u drvo dodaje vozača v (kriterijum za dodavanje je broj pobjeda), Brisi(String ime) koja iz drveta briše čvor koji sadrži vozača čije je ime dato argumentom ime i Stampaj(int v) koja na standardni izlaz štampa imena vozača i broj pobjeda svih vozača koji imaju najmanje v pobjeda, u opadajućem redosljedu po broju pobjeda.

4. Napisati klasu BST koja implementira binarno drvo traženja u kojem se čuvaju cijeli brojevi. Unutar te klase, napisati privatnu ugnježdenu klasu Cvor koja opisuje jedna čvor binarnog drveta traženja, sa poljima: info (cio broj), cnt (cio broj), left, right (reference na Cvor). Polje cnt nam govori koliko se puta broj info pojavljuje u drvetu. Napisati sljedeće metode u klasi BST: Dodaj(int v) koji u drvo dodaje broj v, Brisi(int v) koji iz drveta briše čvor koji sadrži argument v i Stampaj() koja na standardni izlaz štampa sadržaj drveta u opadajućem redosljedu, tako da svaki element štampa onoliko puta koliko se pojavljuje. Napomena: na slici 1 prikazano je drvo u koje su unijeti brojevi 5, 1, 4, 5, 1, 6, 1. Npr. u prvom čvoru polje cnt je 2 jer se broj 5 pojavljuje dva puta. U njegovom lijevom sinu polje cnt je 3 jer se broj 1 pojavljuje tri puta. Kod dodavanja broja x u drvo, ako već postoji čvor sa brojem x, samo se mijenja polje cnt. Ako je polje cnt=1, tada se čvor stvarno briše iz drveta, inače se samo mijenja polje cnt. Drvo sa slike kada se odštampa: 1 1 1 4 5 5 6. 
5
2


1
3


6
1


4
1


Slika 1



5. Napisati klasu BSTView izvedenu iz klase JFrame za dodavanje i brisanje elemenata u binarno drvo traženja i za crtanje drveta. Klikom na dugme Insert, u drvo se unosi broj iz tekstualnog polja i crta se novo drvo. Klikom na dugme Delete, iz drveta se briše broj iz tekstualnog polja i crta se novo drvo. U oba slučaja, ako broj ne postoji u drvetu, štampati poruku odgovarajuću poruku (koristite OptionPane.showMessageDialog ). 
[image: BstView]

6. Na slici je dato ternarno drvo traženja (ternary search tree). Čvorovi binarnog i ternarnog drveta opisani su klasama BNode i Tnode (vidi sliku ispod). Referenca  left pokazuje na poddrvo koje sadrži vrijednosti manje od key1; referenca middle pokazuje na poddrvo koje sadrži vrijednosti veće od key1 i manje od key2; referenca right pokazuje na poddrvo koje sadrži vrijednosti veće od key2. Ako je key2 = -1, tada ne postoji poddrvo sa vrijednostima većim od key1. Reference na null prikazane su isprekidanom linijom. Sve vrijednosti u drvetu su nenegativne i različite. Napisati metode boolean FindKey(TNode t, int value) koja vraća true ako value postoji u ternarnom drvetu i false inače, metod void PrintInOrder(TNode t) koja štampa u rastućem redosljedu vrijednosti sačuvane u ternarnom drvetu i proceduru TNode BuildTernaryTree (TNode t, Bnode b) koja od binarnog drveta traženja b kreira odgovarajuće ternarno drvo t. Na posljednjoj slici dato je binarno drvo od kojeg je nastalo ternarno drvo sa prve slike. Pravila konverzije su sljedeća:
1. Broj iz korijena drveta B postaje key1 u T (broj 14)
1. Ključevi u lijevom poddrvetu drveta B biće u lijevom poddrvetu drveta T (brojevi 1,5,7,8)
1. Neka je R desno poddrvo u B. Korijen poddrveta R postaje key2 u T (broj 20)
1. Brojevi iz desnog poddrveta drveta R biće u poddrvetu na koje pokazuje pokazivač middle drveta T (brojevi 15, 16,18, 19) 
1. Brojevi iz desnog poddrveta drveta R biće u poddrvetu na koje pokazuje pokazivač right drveta T (brojevi 22 i 24)
1. Ova pravila se primjenjuju rekurzivno kroz čitavo drvo 

class BNode { 
int key; 
Bnode left,right;
}

class TNode {
int key1, key2;
Tnode left, middle, right;
}






Ternarno drvo

Binarno drvo

7. Ka slijepom kolosijeku dolazi voz sa strane označene kao Put 1 (vidi sliku). 
[image: Tupik]

Dozvoljeno je od voza otkačiti jedan ili više vagona (moguće i cio voz) sa prednje strane voza i uvesti ih na slijepi kolosijek. Poslije toga je moguće dio vagona sa slijepog kolosijeka izvesti na put 2.  Zatim dio preostalih vagona sa Puta 1 ponovo možemo uvesti na slijepi kolosijek, pa dio vagona sa kolosijeka izvesti na Put 2, itd. Nije dozvoljeno pomjerati vagone sa Puta 2 na slijepi kolosijek niti izvoziti vagone sa kolosijeka na Put 1 (vidi strelice na slici). Poznato je kojim redom dolaze vagoni. Potrebno je, pomoću opisanih operacija, reorganizovati voz tako da vagoni idu u poretku 1,2,3.... Redosljed se posmatra na Putu 2, od slijepog kolosijeka. Ulaz: U prvom redu unosi se N – broj vagona u vozu (1≤N≤2000). U drugom redu su dati vagoni koji dolaze po putu 1 ka slijepom kolosijeku. Vagoni su neumerisni brojevima od 1 do N. Izlaz: Štampati plan koji raspoređuje vagone u željeni raspored. Dopuštene su dvije operacije:
· 1 K – pomjeranje K vagona sa puta 1 na slijepi kolosijek, K1
· 2 K – pomjeranje K vagona sa slijepog kolosijeka na put 2, K1

Ako postoji više rješenja, štampati bilo koje od njih. Ako ne postoji rješenje, štampati samo broj 0. 
Primjeri:
	ulaz
3
3 2 1

izlaz
1 3
2 3
	ulaz
4 
4 1 3 2

izlaz 
1 2
2 1
1 2
2 3
	ulaz
3 
2 3 1 

izlaz 
0 



TAKMIČARSKI ZADACI (8 i 9):
8. Zli Kaktus car dočepao se Čarobne bačvice i poplavio Čudesnu šumu! Slikar Paleta i tri mala ježa sada se moraju što brže vratiti do Dabrove kolibe, gdje će se skloniti od bujice. 
Karta Čudesne šume se sastoji od R redova  i S kolona. Na karti su prazna polja označena znakom '.', polja pokrivena vodom znakom '*', a polja na kojima se nalazi stijena znakom 'X'. Takođe, dva su istaknuta polja, polje na kojem se nalazi Dabrova koliba (označeno znakom 'D') i polje na kojem se nalaze Slikar i tri mala ježa (označeno znakom 'S'). Slikar Paleta i tri mala ježa se u svakoj minuti mogu s polja na kojem se nalaze pomjeriti na neko od na 4 susjedna polja (gore, dolje, lijevo, desno). Svake minute se takođe i poplava proširi, i to tako da svako prazno polje koje je susjedno barem jednom već poplavljenom polju postaje poplavljeno. Ni voda, ni Slikar Paleta i tri mala ježa ne mogu proći kroz polje na kojem se nalazi stijena. Naravno, Slikar Paleta i tri mala ježa ne mogu proći kroz poplavljeno polje. Voda ne može poplaviti Dabrovu kolibu. 
Napišite program koji će za unesenu kartu Čudesne šume ispisati najkraće vrijeme potrebno da Slikar Paleta i tri mala ježa sigurno dođu do Dabrove kolibe. Napomena: Slikar Paleta i tri mala ježa se ne smiju pomjeriti u polje koje će te minute biti poplavljeno. Ulaz: U prvom redu nalaziće se R i S, prirodni brojevi manji od ili jednaki 50. U sljedećih R redova nalaziće se po S znakova ('.', '*', 'X', 'D' i 'S'). U cijeloj karti nalaziće se tačno jedan znak 'D' i tačno jedan znak 'S'. Izlaz: U jedan red treba štampati najkraće vrijeme potrebno da Slikar Paleta i tri mala ježa sigurno stignu do Dabrove kolibe. Ukoliko je to nemoguće potrebno je ispisati riječ “KAKTUS”. 

9. Vuk Vjekoslav se nalazi u sumi s mnogo lovaca. Svaki od lovaca krije se iza nekog stabla i vreba na vuka. Vjekoslav to zna, ali ne zna koliko lovaca ima u sumi i iza kojih se stabala oni nalaze. Stoga on u svakom trenutku yeli biti sto dalje od najblizeg stabla. Ipak, Vjekoslav zeli nekako doci do svoje jazbine. Sumu mozemo prikazati kao polje sa N redaka i M stupaca. Oznacimo na polju znakom '.' prazno sumsko polje, znakom '+' polje na kojem se nalazi stablo, znakom 'V' polje na kojem se nalazi Vjekoslav, a znakom 'J' polje na kojem se nalazi jazbina. Vjekoslav se moze iz polja u kojem se nalazi pomaknuti na polje koje se nalazi iznad, ispod, ljevo ili desno. Vjekoslava zanima koliko se najvise mora pribliziti nekom stablu da bi dosao do svoje jazbine. Ako se Vjekoslav nalazi na polju (R1, C1), a stablo na polju (R2, C2), udaljenost Vjekoslava od tog stabla iznosi: |R1-R2| + |C1-C2| Stablo ne zauzima cijelo polje pa Vjekoslav moze proci poljem na kojem se nalazi stablo, ali je tada njegova udaljenost od stabla 0. Pomozite Vjekoslavu i napisite program koji ce izracunati koliko se u najgorem slucaju Vjekoslav mora pribliziti stablu.
ULAZNI PODACI
U prvom retku nalazi se brojevi N i M (1 <= N, M <= 500), dimenzije sume. U sljedecih N redaka nalazi se po M znakova: '.' (tocka), '+', 'V', 'J'. U ulaznim podacima ce se nalaziti tocno jedan znak 'V' i 'J' te barem jedan znak '+'.
IZLAZNI PODACI
U prvom i jedinom retku ispisa potrebno je ispisati najveci moguci cijeli broj X, takav da Vjekoslav moze doci do jazbine tako da u svakom trenutku udaljenost izmedju njega i svakog stabla iznosi najmanje X.		

RJESENJE
Ovaj zadatak rjesavamo primjenom algoritma pretrazivanja. Za svako polje odredimo koliko je  udaljeno od najblizeg stabla. Svakom polju u kome je stablo pridruzimo 0, pa zatim sirimo dalje (red Q). 

Krenimo od polja na kojem se trenutno nalazi vuk. Sva njemu susjedna polja unosimo u sortiranu strukturu PQ (Priority Queue)u kojoj polja sortiramo prema udaljenosti od stabla. U svakom trenutku posjecujemo polje koje se nalazi trenutno na najvecoj udaljenosti od stabla. Prilikom posjete nekog polja, sva polja koja se nalaze oko njega a nisu vec u strukturi PQ se dodaju  u PQ.  Rjesenje za neko polje je minimum sljedecih vrijednosti: udaljenost tog polja do stabla ili rjessnja za polje sa kojeg se doslo na to polje. Na ovaj nacin u O(n log n) slozenosti mozemo za svako polje  izracunati trazenu informaciju.

